
DGR N° 8/46 DE SU 10/12/2021 

 

 
SU RESPONSÀBILE DE SU SERVÌTZIU 

Faghet ischire 

 
 

chi sa Regione Sardigna, cun Deliberatzione n° 8/46 de su 10.12.2021 at aprovadu, cunforma a sa Lege regionale 22 de santandria de su 2021, 

n. 17, su Programma regionale “Mi nd’incuro” – Lìnias de indiritzu de su 2021-2023, comente mesura comunale cumplementare a su 

programma  “Ritornare a casa Plus”. 

 

 
ART.1- Ogetu de s’avisu 

 

Cun custa mesura sa Regione cheret ismanniare sa resposta assistentziale a favore de sas pessones cun disabilidades graes meda, definende 

un’interbentu nou, cumplementare a su programma “Ritornare a casa Plus”, che permitat a sas amministratziones comunales de afrontare 

deretu e in autonòmia, subra de su territòriu pròpiu, unas cantas problemàticas ispetzìficas, chi cunsiderada sa cumplessidade de sos bisòngios 

sanitàrios sotziales presentada dae sos benefitziàrios, podet rechèdere, in carchi casu particulare, un’agiudu in prus pro afrontare bisòngios chi 

non podent èssere satisfatos cun mesuras sanitàrias e sotziales ordinàrias. 

 

 
ART.2- Importu e durada de su contributu pro onni famìllia 

 

Custu avisu disciplinat sa cuntzessione de unu contributu econòmicu non superiore a € 2.000,00 a s’annu, chi permitat a sos benefitziàrios de afrontare 

bisòngios chi no agatant respostas in sas mesuras sanitàrias e sotziales ordinàrias.  

In particulare su contributu cuntzessu devet èssere impitadu pro: 

 

- Forniduras de meighinas, ausìlios e pròtesis chi su Servìtziu sanitàriu natzionale non frunit; 

- Fornidura de energia elètrica e de riscaldamentu chi ant cobertura tra sas mesuras traditzionales a favore de chie nd’at bisòngiu. 
 

Custu contributu si devet considerare cumplementare respetu a sos interbentos giai prevìdidos dae su Programma “Ritornare a casa Plus”. 

 

 

ART.3- Destinatàrios 

 

Sunt destinatàrios de sa mesura chie gosat de su programma “Ritornare a casa Plus”, chi nde fatzant rechesta, a manera indipendente dae su 

livellu de intensidade de assistèntzia frunida. 

 

 
ART.4- Tèrmines e modalidade de presentatzione de sas dimandas 

 

Sas dimandas ant a dèvere èssere cumpiladas subra de unu mòdulu apòsitu chi s’agatat in s’Ufìtziu de sos Servìtzios Sotziales e in su giassu de 

su Comune de Romana www.comune.romana.it, ant a dèvere arrivare a s’Ufìtziu Protocollu de custu Ente intro e no a fora de sas 14.00 de su 

31.03.2022, cunforma a una de sas modalidades chi sighint: 

• Pro mèdiu de posta elettronica (PEC o e-mail) imbiada a s’indiritzu protocollo@pec.comune.romana.ss.it 
 

- Cunsignada a manu a s’Ufìtziu Protocollo e/o Servìtzios Sotziales at a dèvere èssere acumpangiada dae sa 

documentatzione chi sighit:  

- Documentu de reconnoschimentu de su rechedente e de su benefitziàriu in cursu de valididade; 

- Retzidas relativas a sa frunidura de enèrgia elètrica e riscaldamentu relativas a s’annu 2021; 

- Iscontrinos fiscales e retzidas relativas a sa frunidura de meighinas, agiudos e pròtesis relativas a s’annu 2021; 

- Decraratzione personale dae sos cales resurtet chi cussas ispesas non sunt coperta dae su SSN e dae àteras mesuras a favore de chie no 

at dinari; 

- Informativa subra de su tratamentu de sos datos personales. 

 

 

ART.5- Publitzidade 
 

Custu avisu at a èssere publicadu in s’Albu pretòriu e in su giassu Internet istitutzionale de su Comune de Romana. 

 

 

ART.6- Tratamentu de sos datos 

Su tratamentu, s’impitu e sa remonidura de sos datos ant a èssere fatos cunforma a sa modalidade indicada in s’informativa subra de su 

tratamentu de sos datos personales. 

 

 
ART.7- Informatzione 

 
Pro àteros acraramentos e/o informatziones indiritzare⸳si a su n. Tel. 079/9144273 - s ’Ufìtziu de Servìtziu Sotziale, Dut.ra Antonella 

Contini, mail servizisociali@comune.romana.ss.it 

Allegados: 

 

- Mòdulu rechesta; 

- Informativa subra de su tratamentu de sos datos personales. 

 

 

Romana 16.02.2022 

Su Responsàbile de su Servìtziu  

Dut.ra Antonella Contini 

